ახალი კორონავირუსით (SARS-CoV-2) გამოწვეულ ინფექციასთან (COVID-19)  დაკავშირებული რეკომენდაციები საჯარო და კერძო სკოლებისათვის

ზოგადი რეკომენდაციები 
· სკოლის შენობის შესასვლელთან განახორციელეთ თერმოსკრინინგი სპეციალური ვიდეოდანადგარის ან დისტანციური თერმომეტრის საშუალებით, რათა გააკონტროლოთ როგორც სკოლის პედაგოგთა და თანამშრომელთა, ასევე მოსწავლეთა ჯანმრთელობის მდგომარეობა ტემპერატურის გაზომვით. უზრუნველყავით, რომ თერმოსკრინინგისას არ შეიქმნას რიგები და დაცული იყოს დისტანცია.
· ცხელების დაფიქსირების შემთხვევაში იმოქმედეთ ამ წესით განსაზღვრული მოთხოვნების შესაბამისად (იხ. თერმოსკრინინგი და სკოლის შენობაში დაშვების პირობები)
· შესასვლელთან განათავსეთ  დეზობარიერი, გამოყენების სავალდებულო ნიშნის მითითებით;
· შესასვლელში განათავსეთ არანაკლებ 70% ალკოჰოლის შემცველი ხელის სადეზინფექციო საშუალებების დისპენსერი და უზრუნველყავით ნებისმიერი პირის შენობაში შესვლა პირბადით, დეზობარიერის გავლით, თერმოსკრინინგისა და ხელის ჰიგიენის ჩატარების შემდეგ; 
· უზრუნველყავით სკოლებში საინფორმაციო შეხვედრების  ჩატარება ხელის ჰიგიენის საკითხებზე. იქონიეთ   უწყვეტი საინფორმაციო კომუნიკაცია ხელის ჰიგიენის მნიშვნელობის შეხსენების შესახებ COVID-19 ვირუსის გავრცელების თავიდან ასაცილებლად;
· მიაწოდეთ ინფორმაცია პედაგოგებს, თანამშრომლებსა და მოსწავლეებს SARS-COV2 ვირუსთან დაკავშირებული პრევენციული ღონისძიებების შესახებ (თვალსაჩინო ადგილას განათავსეთ ხელის ჰიგიენის, პირბადის ტარების, ხველის ეტიკეტისა და სხვა შემახსენებლები);
· წინასწარ განსაზღვრეთ სკოლის მასწავლებლების, ადმინისტრაციის წარმომადგენელთა (მძღოლი, დარაჯი, სამედიცინო პერსონალი და სხვა) და ცვლაში მისაღები მოსწავლეების რაოდენობა ისე, რომ როგორც პრაქტიკული, ასევე თეორიული სწავლებისთვის განკუთვნილ სივრცეში უზრუნველყოთ არანაკლებ 1 მეტრიანი დისტანციის დაცვა. ამასთან, უზრუნველყავით მოსწავლეთა განთავსება სასწავლო მერხებთან იმგვარად, რომ არ აღმოჩნდნენ ერთმანეთის პირისპირ;
· უზრუნველყავით ნებისმიერი პირის (ადმინისტრაციის თანამშრომლები,  მასწავლებლები, მოსწავლეები, სტუმრები) დაშვება დაწესებულებაში მხოლოდ ინდივიდუალური დაცვის საშუალებებით  (ნიღბები, საჭიროების შემთხვევაში სახის ფარები/დამცავი სათვალეები, ხალათები) უზრუნველყავით ინდივიდუალური დაცვის საშუალებების სწორი მოხმარების პრაქტიკა;
· დაწესებულების მთელ ტერიტორიაზე უზრუნველყავით ნაკადის კონტროლი უსაფრთხო დისტანციის დაცვით (არანაკლებ 1მ);
· რესპირატორული სიმპტომების/ცხელების მქონე პირების დროებითი დაყოვნებისთვის გამოყავით  საიზოლაციო ოთახი; 
· უზრუნველყავით პედაგოგები, თანამშრომლები და მოსწავლეები ხელის ჰიგიენის გამართული საშუალებებით (ხელსაბანი ნიჟარა წყლით, თხევადი საპნით და ხელის გასამშრალებელი ერთჯერადი ხელსახოცებით). ყველა შესაბამის სივრცეში გამოაკარით ხელის ჰიგიენის წესების თვალსაჩინოებები;
· აღჭურვილობის დამონტაჟება, ზედამხედველობა და სადეზინფექციო საშუალებებით რეგულარული შევსება წარმოადგენს საგანმანათლებლო დაწესებულებების ადმინისტრაციის პასუხისმგებლობას.
· უზრუნველყავით არსებული დახურული სივრცეების/სათავსების ბუნებრივი ვენტილაცია. თუ ამის შესაძლებლობა არ არის  გამოიყენეთ ხელოვნული ვენტილაციის მომატებული უწყვეტი რეჟიმი, გარე სივრციდან ჰაერის შემოტანით, ცირკულაციითა და გარეთ გატანით; დააწესეთ საინჟინრო კონტროლი მის გამართულ მუშაობაზე;
· შესაძლებლობის გათვალისწინებით გამოიყენეთ ცვლებში სწავლების რეჟიმი. ყოველი ცვლის შემდგომ გამოიყენეთ სანიტარიული შესვენება;
· სასწავლო ოთახები, ადმინისტრტაციული სათავსები და საერთო სარგებლობის ფართები აღჭურვეთ გამოყენებული ერთჯერადი ხელსახოცებისა თუ სხვა ჰიგიენური ნარჩენებისთვის განკუთვნილი დახურული კონტეინერებით (სატერფულით გახსნის შესაძლებლობით), რომლებშიც ჩაფენილი იქნება ერთჯერადი პოლიეთილენის  პარკი. ნარჩენების პარკი ამოიღეთ და განკარგეთ ერთჯერადი ხელთათმანების გამოყენებით. უზრუნველყავით  ასეთი ნარჩენების   დროული გატანა შესაბამისი პირის/სამსახურის მიერ;
· უზრუნველყავით სკოლის საერთო ფართის ყოველდღიური სანიტარული დამუშავება;
· უზრუნველყავით სახელურების, ლიფტის ღილაკების, მოაჯირების, კარების სახელურების და ხშირად გამოყენებული ზედაპირების სანიტარული დამუშავება პერიოდულად (3 საათიანი ინტერვალებით);
· ხელის დეზინფექციისათვის არანაკლებ 70%-იანი ალკოჰოლის შემცველი ანტისეპტიკური საშუალებების დისპენსერები განატავსეთ ყველა სამუშაო ადგილზე, საკლასო ოთახებსა და კაბინეტებში; 
· უზრუნველყავით სანიტარული წერტილების პერიოდული სანიტარული დამუშავება ყოველი დასვენების შემდეგ; 
· მოწყვლადი ჯანმრთელობის მქონე შეზღუდული შესაძლებლობისა და სპეციალური საგანმნათლებლო საჭიროების მქონე პირებთან მუშაობისას უზრუნველყავით აქტივობები ადაპტირება იმგვარად,  რომ მინიმუმადე იქნას დაყვანილი მოწყვლადი  ჯანმრთელობის მდგომარეობის მქონე   შშმ/ სსსმ პირის დაწესებულებაში ყოფნა.
· ყოველი სასწავლო დღის შემდგომ უზრუნველყავით საერთო გამოყენების სივრცის სველი წესით დალაგება/სანიტარული დამუშავება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 6 თებერვლის №01-40/ო ბრძანებით დამტკიცებული საზოგადოებრივი ჯანმრთელობის ეროვნული რეკომენდაციის -„წყალი, სანიტარია და ჰიგიენა სკოლაში“ შესაბამისად;
· მოსწავლეთა ჯანმრთელობაზე მეთვალყურეობის მიზნით, უზრუნველყავით სამედიცინო პუნქტის/კაბინეტის ფუნქციონირება და სამედიცინო პერსონალის (ექიმი/ექთანი) 
· უზრუნველყავით, რომ საჯარო და კერძო სკოლას უნდა ჰქონდეს პირბადეების მარაგი და გამოიყენოს საჭიროებისამებრ.
რეკომენდაციები სასწავლო პროცესის დაგეგმვისთვის
· სასკოლო მერხების განლაგებისას დაიცავით არანაკლებ 1 მ დისტანცია; 
· არ დაუშვათ სკოლაში არცერთი მოსწავლე, თანამშრომელი, თუ ნებისმიერი ვიზიტორი პირბადის გარეშე;
· მოსწავლეთა მერხები არ განათავსოთ ერთმანეთის პირისპირ;
· გამოიყენეთ ცვლებში მუშაობის რეჟიმი;
· ყოველი ცვლის შემდგომ გამოიყენეთ შესვენებები სკოლის საერთო სარგებლობის ფართების სანიტარული დასუფთავებისათვის;
· გაკვეთილებს შორის შესვენებები სხვადასხვა საფეხურის კლასებისათვის  დაგეგმეთ განსხვავებულ დროს, გარდა იმ შემთხვევისა, როდესაც სკოლის შენობის დაგეგმარება იძლევა სხვადასხვა საფეხურის მოსწავლეებისთვის განკუთვნილი სივრცეების ფიზიკურად გამიჯვნის შესაძლებლობას;
· დაბალი კლასების მოსწავლეები (1-4 კლასი) შესვენებაზე  ორგანიზებულად გაიყვანეთ სკოლის ეზოში და უზრუნველყავით მოსწავლეების მიერ ფიზიკური დისტანციის დაცვა შესვენების დროს;
· უზრუნველყავით გამოყენებული ერთჯერადი ხელსახოცებისა თუ სხვა გამოყენებული ჰიგიენური ნარჩენებისთვის დახურული კონტეინერების განთავსება, რომელშიც ჩაფენილი იქნება ერთჯერადი პლასტიკური პაკეტი. ნარჩენების პარკის ამოღება და განკარგვა  მოხდეს ხელის ჰიგიენის უპირობო დაცვით. უზრუნველყოს ასეთი ნარჩენების   დროული გატანა შესაბამისი პირის/სამსახურის მიერ;
· შეზღუდეთ მოსწავლეების მიერ საკლასო ოთახების გამოცვლა ისე, რომ მოსწავლეები დარჩნენ ერთსა და იმავე ოთახში, ხოლო პედაგოგები გადაადგილდნენ საკლასო ოთახებში ცხრილის შესაბამისად;
· გაკვეთილის ჩასატარებლად ერთი საკლასო ოთახიდან მეორე საკლასო ოთახში შესვლისას დაიცავით ხელების ჰიგიენა;
· უზრუნველყავით ფიზიკური აქტივობის/სპორტის გაკვეთილების ისე ჩატარება, რომ თავიდან აიცილოთ ბავშვებს შორის ფიზიკური კონტაქტი.
სასწავლო პროცესი
· საკლასო ოთახში,  ყველა მოსწავლის მერხთან ადგილის დაკავების შემდეგ, მოსწავლეს უფლება აქვს მოიხსნას პირბადე, იმ შემთხვევაში, თუ:

· მერხებს შორის მანძილი მწკრივში - არანაკლებ 1.5 მეტრი;
· მერხებს შორის მანძილი რიგში - არანაკლებ 1 მეტრი;
· მასწავლებლის სამუშაო მაგიდა მოსწავლის მერხიდან დაშორებულია არანაკლებ 2 მეტრით; 
· სამუშაო დაფა მერხების პირველი მწკრივიდან დაშორებულია არანაკლებ 4 მეტრით.

· მასწავლებელს უნდა ეკეთოს პირბადე იმ შემთხვევაში, როცა:

· იმ შემთხვევაში, როცა იგი მოძრაობს საკლასო ოთახში რიგებს შორის;
· იმ შემთხვევაში, როცა იგი უახლოვდება მოსწავლეს 2 მეტრზე ნაკლები მანძილით;

· ჯგუფური მუშაობისას, თუ მოსწავლეებს შორის 2 მეტრიანი დისტანცია ირღვევა, მოსწავლე ვალდებულია გაიკეთოს პირბადე. 
· იმ შემთხვევაში, თუ საგაკვეთილო გეგმიდან გამომდინარე მოსწავლეები საკლასო ოთახში განთავსდებიან მცირე ჯგუფებად (მაგალითად: 4 მოსწავლე წრიულად), თითოეულ მოსწავლეს უნდა ეკეთოს პირბადე;
· იმ შემთხვევაში, თუ საკლასო ოთახის ფართი არ იძლევა იმის საშუალებას, რომ მოსწავლეებსა და მასწავლებელს შორის დაცული იყოს შესაბამისი დისტანცია, სკოლას უფლება აქვს გადავიდეს შერეულ/ჰიბრიდულ მოდელზე, რაც გულისხმობს მოსწავლეთა რაოდენობის გაყოფას კლასში და დისტანციური და დასწრებული სწავლების კომბინირებულად გამოყენებას (დისტანციური სწავლების წესი დამტკიცებულია ცალკე). 
· სასწავლო რესურსები და ნივთები, რომელთა დეზინფიცირება ან გასუფთავება ძნელია, ამოღებულ უნდა იქნეს ხმარებიდან, მაგალითად ქსოვილისგან დამზადებული თვალსაჩინოებები. მასწავლებელმა მაქსიმალურად უნდა შეიკავოს თავი ჯგუფში მრვალჯერადად გამოსაყენებლი ნივთების ხმარებისგან, აუცილებლობის შემთხვევაში მოსწავლეებს უნდა მიუთითოთ, რომ ხელები დაიმუშაონ მათ გამოყენებამდე და შემდეგ.
· დასვენებების პერიოდში ყველა მოსწავლე და მასწავლებელი ვალდებულია ეკეთოს პირბადე. 
· იმ მიზნით, რომ დასვენებებზე ერთდროულად არ მოხდეს დიდი რაოდენობით მოსწავლეების თავმოყრა, სკოლა ინდივიდუალურად ადგენს ან სწავლის დაწყების განსხვავებულ დროებს ან საგაკვეთილო პროცესის ხანგრძლივობას. 
· სკოლას ვადლებულება აქვს გააკონტროლოს სკოლის ბუფეტებში, საპირფარეშოებში, ბიბლიოთეკაში, რესურსოთახში, მანდატურის ოთახში, ექიმის კაბინეტში, სპორტული დარბაზის გასახდელებში და სხვა მსგავს სივრცეებში მოსწავლეთა თავშეყრა და დისტანციის დაცვა. 

რეკომენდაციები სასწავლო ლაბორატორიებისთვის

· საჯარო და კერძო სკოლებში ლაბორატორიული სამუშაოები დაიგეგმოს წინასწარ შედგენილი ცხრილის მიხედვით; 
· პედაგოგები და მოსწავლეები მაგიდებთან არ განათავსოთ ერთმანეთის პირისპირ, თუ ვერ ხერხდება არანაკლებ 2 მ-იანი დისტანციის დაცვა;
· გამოიყენეთ პედაგოგებისა და მოსწავლეებისათვის ცვლებში მუშაობის რეჟიმი;
· ლაბორატორიებში ინტენსიურად გამოიყენეთ ბუნებრივი ვენტილაცია;
· თითოეულ ლაბორატორიაში უზრუნველყავით არანაკლებ 70% ალკოჰოლის შემცველი ხელის სადეზინფექციო საშუალებების დისპენსერების განთავსება;
· არ დაუშვათ სამუშაო სივრცეში პედაგოგები და მოსწავლეები, სამუშაოს სპეციფიკის შესაბამისი ინდივიდუალური დაცვის საშუალების გარეშე.
· სამუშაო სივრცეები აღჭურვეთ გამოყენებული ერთჯერადი ხელსახოცებისა თუ სხვა ჰიგიენური ნარჩენებისთვის განკუთვნილი დახურული კონტეინერებით (სატერფულით გახსნის შესაძლებლობით), რომლებშიც ჩაფენილი იქნება ერთჯერადი პოლიეთილენის  პარკი. ნარჩენების პარკი ამოიღეთ და განკარგეთ ერთჯერადი ხელთათმანების გამოყენებით. უზრუნველყავით ასეთი ნარჩენების დროული გატანა შესაბამისი პირის/სამსახურის მიერ;

რეკომენდაციები მოსწავლეთა კვების პროცესისადმი სკოლაში

· სკოლის ბუფეტის/სასადილოს ფუნქციონირება შესაძლებელია, თუ ის აკმაყოფილებს „სამუშაო ადგილებზე ახალი კორონა ვირუსის (COVID- 19) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 29 მაისის №01-227/ო ბრძანების №17 დანართის „ახალი კორონავირუსით (SARS-CoV-2) გამოწვეულ ინფექციასთან (COVID-19) დაკავშირებული ზოგადი რეკომენდაციები საზოგადოებრივი კვების ობიექტებისთვის“ მოთხოვნებს.
· არ დაუშვათ ბუფეტის/სასადილოს ფუნქციონირება, თუ შეუძლებელია მოსწავლეთა რიგში დგომის დროს უსაფრთხო დისტანციის დაცვა;
· მიზანშეწონილია ლანჩ-ბოქსების ტარება, იმისთვის, რომ მაქსიმალურად შეიზღუდოს საკვების შესაძენად მოსწავლეთა გადაადგილება. 
მოსწავლეთა  ვალდებულებები:
· დაიცავით ჰიგიენის წესები სკოლის შენობასა და ეზოში;
· გამოიყენეთ   სწორად და სრულად მოცემული ადგილისთვის რეკომენდებული ინდივიდუალური   დაცვის  საშუალებები;  
· ჩაიტარეთ ხელების ჰიგიენა არანაკლებ 70%-იანი ალკოჰოლის შემცველი ანტისეპტიკური საშუალებებით იმ შემთხვევაში, როცა ვერ ხერხდება ხელების თხევადი საპნით დაბანა და გაშრობა. ხილული დაბინძურების, ან ბიოლოგიური სითხეების მოხვედრისას ხელების წყლითა და საპნით დაბანა სავალდებულოა;
· დახველებისა და დაცემინების დროს მიიფარონ სუფთა ხელსახოცი ან მოხრილი იდაყვი;
· მოერიდეთ ხელებით თვალებზე, ცხვირზე და პირზე შეხებას. სწავლების პერიოდში უზრუნველყავით თმის შეკვრა/მჭიდროდ დამაგრება, რათა მაქსიმალურად შეიზღუდოს თმების სახის ზედაპირთან შეხება;
· არ გამოიყენოთ ერთმანეთის ნივთები.

თერმოსკრინინგი და სკოლის შენობაში დაშვების პირობები

· თერმოსკრინინგი უტარდება სკოლის შენობაში შემსვლელ ნებისმიერ პირს, 370С  ან 370С -ზე მეტი ტემპერატურის დაფიქსირების შემთხვევები ექვემდებარება გადამოწმებას ვერცხლისწყლის თერმომეტრით. გადამოწმების შემდეგ 370С-ზე მეტი შედეგის შემთხვევაში უნდა გაითვალისწინოთ შემდეგი:

· თუ ცხელება დაუფიქსირდა მოსწავლეს, განათავსეთ იგი წინასწარ მომზადებულ საიზოლაციო ოთახში, დაუყოვნებლივ დაუკავშირდით მშობელს/მეურვეს და მშობელთან ერთად გადაამისამართეთ ოჯახის ექიმთან, ან დაუკავშირდით 112-ის ცხელ ხაზს და იმოქმედეთ მათი მითითებების შესაბამისად;
· თუ ცხელება დაუფიქსირდება საჯარო და კერძო სკოლის მასწავლებელს, ადმინისტრაციის წარმომადგენელს, თანამშრომელს, (მათ შორის, მძღოლს, დარაჯს, სამედიცინო პერსონალს, მანდატურს და სხვა) დაუყოვნებლივ მიმართეთ 112-ის ცხელ ხაზს და დროებით დააყოვნეთ იგი საიზოლაციო ოთახში;
· დაუშვებელია რესპირაციული ინფექციისთვის დამახასიათებელი სიმპტომების მქონე  (ხველა, ცემინება, სურდო, სუნთქვის გაძნელება, საერთო სისუსტე და ა. შ.)  პირების (მასწავლებლების, თანამშრომლების და მოსწავლეების) დაშვება სკოლის შენობაში;
· მოსწავლეთა ცხელების დაფიქსირების შემთხვევაში მოახდინეთ აღრიცხვა (დანართი 1);
· შეისწავლეთ იმ მოსწავლეების სკოლის გაცდენის მიზეზები,  რომლებიც არ გამოცხადნენ სკოლაში;
· ქორინკული სიცხის შემთხვევაში, როგორც სკოლის თანამშომლებმა ასევე მოსწავლებმა სამედიცინო დაწესებულების ოჯახის ექიმის (ან ქრონიკული დაავადების არსებობის შემთხვევაში, შესაბამისი ექიმ-სპეციალისტის) ცნობა (ფორმა #100);

რეკომენდაციები მოსწავლეთა ტრანსპორტირებისთვის:
· უზრუნველყავით სკოლის სატრანსპორტი საშუალების (ასეთის არსებობის შემთხვევაში) ექსპლუატაცია „სამუშაო ადგილებზე ახალი კორონა ვირუსის (COVID- 1 9 ) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 29 მაისის №01-227/ო ბრძანების №20 დანართის „ახალი კორონავირუსით (SARS-CoV-2) გამოწვეულ ინფექციასთან  (COVID-19) დაკავშირებული რეკომენდაციები მუნიციპალური და საქალაქთაშორისო (ავტობუსი, მიკროავტობუსი) ტრანსპორტისთვის“ შესაბამისად;
· მოსწავლეებს უნდა ჩაუტარდეთ თერმოსკრინინგი ტრანსპორტში ასვლამდე;
· ტრანსპორტირებისას ნებისმიერ პირისთვის (მოსწავლე, მასწავლებელი, მძღოლი და ა.შ.) სავალდებულოა პირბადის გამოყენება .

სკოლა-პანსიონების ფუნქციონირების რეკომენდაციები (24 საათიანი მომსახურება):
· სკოლა-პანსიონში კვების ორგანიზება უნდა განხორციელდეს „სამუშაო ადგილებზე ახალი კორონა ვირუსის (COVID- 19) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 29 მაისის №01-227/ო ბრძანების №17 დანართის „ახალი კორონავირუსით (SARS-CoV-2) გამოწვეულ ინფექციასთან (COVID-19) დაკავშირებული ზოგადი რეკომენდაციები საზოგადოებრივი კვების ობიექტებისთვის“ მოთხოვნების შესაბამისად;
· საცხოვრისის ფუნქციონირება ხორციელდეაბა „სამუშაო ადგილებზე ახალი კორონა ვირუსის (COVID-19) გავრცელების თავიდან აცილების მიზნით რეკომენდაციების დამტკიცების თაობაზე“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 29 მაისის №01-227/ო ბრძანების №16 დანართის „ახალი კორონავირუსით (SARS-CoV-2) გამოწვეულ ინფექციასთან (COVID-19) დაკავშირებული ზოგადი რეკომენდაციები სასტუმროებისთვის“ შესაბამისად.

დამატებითი ინსტრუქცია სანიტარიული კვანძის დასუფთავებისთვის 
· სანიტარულ კვანძში დაცული უნდა იყოს სისუფთავე, რისთვისაც წინასწარ უნდა განისაზღროს საპირფარეშოების დასუფთავების წესი, პერიოდულობა, დასუფთავებისთვის განკუთვნილი ინვენტარისა და გამოყენებული ჰიგიენური საშუალებების ნუსხა; 
· სანიტარიული კვანძის დეზინფექციისთვის გამოიყენება მხოლოდ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ „ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის“ მიერ რეგისტრირებული საშუალებები;
· კერამიკული ფილებით მოპირკეთებული კედლების, უნიტაზების, ხელსაბანი ნიჟარების წმენდა და დეზინფიცირება ხორციელდება დაბიძურების შესაბამისად, მაგრამ არანაკლებ დღეში 2-ჯერ; 
· საწმენდი და სადეზინფექციო ინვენტარი გამოყენების შემდეგ უნდა გაირეცხოს და გაშრეს;
· დალაგების დროს გამოყენებული უნდა იქნეს ინდივიდუალური დამცავი საშუალებები: ხელთათმანები, სახის ფარი, წყალგაუმტარი წინსაფარი (რომელიც ყოველი გამოყენების შემდეგ ექვემდებარება რეცხვასა და დეზინფიცირებას), ან ერთჯერადი წყალგაუმტარი ხალათი;
· დასუფთავების დროს თავიდან უნდა იქნას აცილებული შხეფებისა და აეროზოლების წარმოქმნა;
· დასუფთავების პროცედურების ჩატარების დასრულებისთანავე, ხელთათმანების გახდის შემდეგ, აუცილებელია ხელების დაბანა;
· სანიტარიული კვანძის დასუფთავებისათვის გამოყენებული საყოფაცხოვრებო ქიმიური და სადეზინფექციო საშუალებები უნდა ინახებოდეს სპეციალურად ამ მიზნისათვის განკუთვნილ, ჩაკეტილ სათავსში/კარადაში, პირვანდელი/მწარმოებლის შეფუთვით, რათა შესაძლებელი იყოს დიფერენცირება მარკირების მიხედვით და არ იყოს ხელმისაწვდომი სკოლის მოსწავლეებისა და იმ თანამშრომლებისთვის, რომელთა საქმიანობა არ უკავშირდება მათ გამოყენებას.
[bookmark: _GoBack]

დანართი 1 

